
‘‘Янги Ўзбекистон: Инновация, фан ва таълим’’ мавзусидаги республика  
49-кўп тармоқли илмий масофавий онлайн конференция материаллари тўплами,  
28 февраль 2023 йил. - Тошкент: «Tadqiqot», 2023. - 13 б.

Ушбу Республика-илмий онлайн даврий анжуманлар «Ҳаракатлар стратегияси-
дан – Тараққиёт стратегияси сари» тамойилига асосан ишлаб чиқилган еттита усту-
вор йўналишдан иборат 2022 – 2026 йилларга мўлжалланган Янги Ўзбекистоннинг 
тараққиёт стратегияси мувофиқ:– илмий изланиш ютуқларини амалиётга жорий 
этиш йўли билан фан соҳаларини ривожлантиришга бағишланган.

Ушбу Республика илмий анжуманлари таълим соҳасида меҳнат қилиб келаётган  
профессор - ўқитувчи ва талаба-ўқувчилар томонидан тайёрланган илмий тезислар  
киритилган бўлиб, унда таълим тизимида илғор замонавий ютуқлар, натижалар,  
муаммолар, ечимини кутаётган вазифалар ва илм-фан тараққиётининг истиқболдаги  
режалари таҳтил қилинган конференцияси.

Доцент Шакирова Шохида Юсуповна «Тараққиёт стратегияси» маркази муҳаррири

АДАБИЁТ

Á.ÓTEPBERGENOV DÓRETIWSHILIGINDE SHÍǴÍS KLASSIKA ÚLGILERI

Ábdieva M.
Nókis olimpiya hám paralimpiya 

sport túrlerine tayarlaw orayı
qaraqalpaq ádebiyatı páni oqıtıwshısı

+998930952783

Annotaciya
Maqala qaraqalpaq shayırı Á.Ótepbergenov dóretiwshiliginde shıǵıs klassika úlgileriniń 

qollanılıwı, janrlıq hám kórkemlik izleniwshiligi haqqında jazılǵan.
Tayanısh sózler: Á.Ótepbergenov, shıǵıs klassika úlgileri,muhammes, ǵázzel, qasıyda, 

mustazad, janrlıq hám kórkemlik izleniwshilik. 

Qaraqalpaq awızeki ádebiyatındaǵı qosıqlardıń derlik barlıǵı terme, tolǵaw hám jaydarı qosıq 
úlgisinde jazılǵan bolıp, shıǵıs klassika úlgileri sanalǵan muhammes, ǵázzel, qasıyda, mustazad, 
ǵázzelge muhammes baylaw hám basqa janrları gezlespeydi. Álbette, bul túsinikli jaǵday, sebebi, 
bul janrlar- jazba ádebiyatlıq xarakterdegi janrlar. Qaraqalpaq jazba ádebiyatı qálipleskennen keyin 
shıǵıs klassika úlgileriniń ayırńm túrleri biziń ádebiyatımızǵa Ájiniyaz poeziyası arqalı kirip keldi. 
Ásirese, Ájiniyaz shayır dóretiwshiliginde muhammestiń jaqsı úlgileri bar. XX ásir qaraqalpaq 
ádebiyatında I.Yusupov, B.Qayıpnazarov, M.Qarabaev, Á.Ótepbergenov hám taǵı basqalardıń 
doretiwshiliklerinde bul janrlar jaqsı rawajlandı.

Biz maqalamızda shıǵıs klassika úlgileriniń hár qıylı janrlarında óziniń talantın sınap kórip 
atırǵan shayır Á.Ótepbergenov dóretiwshiligine toqtap ótemiz.

Á.Ótepbergenov dóretiwshiliginde muhammes, ǵázzel, qasıyda, mustazad, ǵázzelge muhammes 
baylaw úlgilerindegi qosıqlar bar. Biz olardıń har qaysısına toqtap ótpekshimiz:

a) Muhammes 
Muhammes - beslik yamasa bes qatarlı qosıq degendi ańlatadı.Muhammes-bes qatardan 

turatuǵın bir neshe bántlerden ibarat lirikalıq janr. Bes qatardan quralǵan qosıqlardıń barlıǵı da 
muhammes bola bermeydi. Ol aruz ólshemine tiykarlanıp, hár qatarı 15-16 buwınnan ibarat boladı. 
Birinshi shuwmaq – a,a,a,a,a; keyingi shuwmaqları – b,b,b,b,a; v,v,v,v,a uyqasında dawam etedi.

Á.Ótepbergenov shıǵıs klassika dástúrlerin dawam ete otırıp, bir neshe muhammesler jazǵan. 
Mısalı:

 Gúl jamılǵan gúller eli, gúllengen gúlistanım, a
 Nur jamılǵan nurlar eli, nurlanǵan nurlı tańım, a
 Keń kókirek keń peyilli, galaktika aspanım, a
 “Óz úyim óleń tósegim”, jánnetim hám bostanım, a
 Qanıńa qanım qarısqan Qaraqalpaqstanım. a

 Sen qúdiretli Ámiwdiń aybatlı eki qanatı, b
 Sen Aqsaqal Araldıń maqtanıshı, sawlatı, b
 Sen Qaraqum hám Qızıldıń dáwleti hám hayatı, b
 Sen mına ullı shıǵıstıń eń ádiwli áwladı, b
 anıńa qanım qarısqan Qaraqalpaqstanım. a
(Bul hám kelesi mısallar da Á.Ótepbergenovtıń “Dúnya bir ájayıp jaydur”(Nókis, 1993j) hám 

“Sır sandıǵı ashılmaǵan sırlı jáhán mendedur” (Nókis, 1994j) toplamlarınan alınadı)
Bul qatarlarda kórip turǵanımızday shayır tuwǵan Ana Watanın tolıp tasıp jırlaydı. Sonıń menen 

birge, shayırdıń qaraqalpaq saz áspabı qobız haqqında jazǵan muhammesi bar. Bul muhammestiń 
joqarúdaǵı aytúp ótken muhammesten ayırmashılıǵı bar. Muhammes uyqası a,a,a,a,a; b,b,b,a,a 

úlgisinde kelgen.Mısalı:
 Aytshı qáne, qaraqalpaq tariyxınıń tarımısań,? a
 Bul álemdi tolǵandırǵan sırlı muza janımısań? a
 Ya jarlınıń bay qolında ketken muńlı yarımısań? a
 Dawısıńnan aqlanayın qaytqan ǵazday ǵańqıldaǵan, a
 Sen tolǵasań kókirekte bir ármanlı ot oynaǵan. a
Shuwmaqtıń keyingi eki qatarı hár shuwmaqta qaytalanıp kelgen, sonıń nátiyjesinde keyingi 

shuwmaq uyqasları b,b,b,a,a; v,v,v,a,a formasında dawam etken. Shayırdıń bul muhammesiniń 
jane bir ayırmashılıǵı sonda, hár bir shuwmaq “Aytshı qáne” redifi menen baslanadı. Qosıq sheber 
jazılǵan. Onı basınan ayaǵına oqıǵanımızda qobızdıń “qaytqan ǵazday ǵańqıldaǵan”dawısı 
qulaǵımızǵa esitilgendey boladı.

 Aytshı qáne, jerde turıp kókke qalay nalań jetti,
 Sen bozlasań kók gúrkirep duyım jurttı sel-sel etti,
 Jaslardıń kózin jasartıp, saqallardı selkildetti,-
Degen qatarlardı oqıǵanda bult qaplaǵan aspan astında, kózine jas alıp otırǵan bir topar 

adamlardı hám sol alaman ortasında qolına qobız alıp, “Edige” dástanın jırlap otırǵan jarawdı kóz 
aldımızǵa keltiremiz.

Shayırdıń bunnan basqa muhammesi joqarıdaǵı formada jazılǵan “Taba almaspan” redifli 
muhammesi bar. Bul muhammes “gózzal yar” obrazın jaratıwshı muhammes bolıp tabıladı.

b) Ǵázzel 
Shıǵıs klassikasında eń kóp tarqalǵan túri-ǵázzel.
Ǵázzel – 12 báyitten artıq bolmaǵan dáslepki báyiti a,a, dawamı b,a; v,a uyqaslı bolıp dawam 

etetuǵın, kóbinese muhabbat temasına arnalǵan lirikalıq janr bolıp esaplanadı.
Rudakiy, Hafız Sheraziy, Muxammed Fizuliyler ǵázzeldi joqarı dárejede rawajlandırǵan. 

Áliysher Nawayı onıń tematikasın ódewir bayıtqan.XX ásir qaraqalpaq ádebiyatında I.Yusupov, 
M.Qarabaev, Á.Ótepbergenov doretiwshiliginde ǵázzeldiń jaqsı úlgileri ushırasadı.

Shayır Á.Ótepbergenovtıń kóplegen ǵázzelleri bar. Ǵázzeltiykarınan muhabbat temasına 
arnalǵan lirikalıq janr. Shayır ǵázzellerinde naǵız ashıq sıpatında jırlaydı hám “gózzal yar” 
obrazın doretedi. Olardı oqıp qaraǵanımızda shayır sulıwlardıń basqalar seze bilmegen jılwa-naz 
hám qılıqların sóz etedi. Shayır ǵázzellerindegi gózzallar “sıńqıldap kúlse, búlbil uyalıp sayrawın 
qoyadı”, “qası jayday búgilse, kirpiginen oq atıladı”. Ol sulıwdıń “qádemine kóktegi juldızlar 
tájim etse”, “shashınıń xosh iyisinen álem buyhush “ boladı. Mısalı: “yar kúlip, ya úndemes” 
redifli ǵázzeline joqarıda aytqanımızday basqalar seze bilmegen qılıǵın, yaǵnıy onıń ya kúlip, ya 
úndemegenin sóz etedi.

 Sabırım kesesi toldı, yar kúlip, ya úndemes, a
 Kútken náwbáhár de boldı, yar kúlip, ya úndemes, a
 Úndemegen sayın nigar, Patpaǵa usap barar, b
 Mágar sonı sezip qaldı, yar kúlip, ya úndemes, a
Eń dáslep ǵázzel muhabbatqa arnalǵan lirikalıq janr bolǵanı menen, Nawayı dáwirine kelip 

tematikası ádewir bayıdı. Ǵázzeller tek muhabbat haqqında ǵana emes, al basqa da temalar 
boyńnsha (mısalı: ustaz, Watan, doslńq, zaman, ómir hám t.b) jazǵan.

Házirgi dáwirde de ǵázzel túrli tematikada jazńladń. Solay eken, Á.Ótepbergenov ta muhabbat 
temasınan basqa ózine ustaz dep esaplaǵan Omar Hayyam, Hafız Sheraziy, Áliysher Nawayı, 
Násimiy, Mashrab, Zebinisa, Berdaq hám t.b haqqında; ómirge, dúnyaǵa degen kózqarasları 
haqqında ǵázzeller jazǵan. Usınday hár qıylı temada jazılǵanlıǵına baylanıslı Á.Ótepbergenovtıń  
ǵázzellerin tematikası jaǵınan úsh túrge bóliwge boladı:

1. Muhabbat temasındaǵı ǵázzelleri
2. Ustazlarına arnalǵan ǵázzelleri
3. Filosofiyalıq ǵázzelleri
Solay eken, shayır Á.Ótepbergenovtı shıǵıs klassikleriniń dástúrlerin dawam etiwshi hám 

házirgi qaraqalpaq ádebuyatında ǵázzel janrńn rawajlandırıwshılardıń biri dep esaplaymız. 
s) Qasıyda
Ǵázzel 12 báyitten artıq bolmaǵan lirikalıq janr. Al usı ǵázzel formasında, biraq 12 báyitten 

artıq bolǵan lirikalıq janrdıń túrin qasıyda deymiz.
Á.Ótepbergenovtıń “Deymen men” redifli qasıydası bar. Bul qasıyda poeziya áleminiń erkesi 

bolǵan, pútkil dúnyanı titiretken shayırlar haqqında sóz etedi. Qosıqta Bayron, Pushkin, Nawayı, 

Jámiy, Hayyam, Shota,Berdaq, Násimiy, Taqtaǵul, Abay, Maqtımqulı, Ziywar poeziyası qúdiretin 
sóz etedi. Qasıydanıń kórkemligi alliteraciyaǵa da baylanıslı: Maqtımqulı maqtanıshı, Toqtaǵul 
tolǵawı, Abay ayı, Jámiy júregi, janı dep súwretlep, seslik uyqas payda etedi.

d) Ǵázzelge muhammes baylaw
Shıǵıs poeziya úlgileriniń biri - ǵázzelge muhammes baylaw. Á.Ótepbergenov ózine ustaz 

bilgen bes shayırdıń:
Xoja Axmet Yassawuydiń
Hafız Sheraziydiń
Áliysher Nawayınıń
Násimiydiń
Ayaziydiń
ǵázzellerine muhammes baylaǵan. Aldın ózbek, tájik, ázerbayjan xalıqları poeziyasında bul 

dástúr bar, biraq qaraqalpaq poeziyasında ǵázzelge muhammes baylaw ushıraspaytuǵın edi. Bul 
dástúrdi birinshilerden baslaǵan – Á.Ótepbergenov.

Ǵázzelge muhammes baylawdıń óz texnikası bar. Ǵázzeldiń hár báyitine tiykarlanıp muhammes 
jazǵanda muhammestiń barlıq talabı orınlanıwı kerek. Ǵázzeldiń birinshi báyiti a,a uyqaslı bolıp 
keletuǵını belgili. Muhammestiń de uyqası a,a,a,a,a. Bunnan belgili, ǵázzeldiń birinshi báyitiniń 
aldına qosılatuǵın úsh qatar da usı uyqasta keledi. Al ekinshi shuwmaqta ǵázzeldiń ekinshi 
báyiti b,a. Bul báyittiń aldına qosılatuǵın úsh qatar ekinshi qatarǵa uyqasıp keledi. Solay etip, 
ǵázzelge muhammes baylaǵan shayır ǵázzel avtorınıń dóretiwshiligi menen óziniń dóretiwshiligin 
baylanıstıradı. Ǵázzelge muhammes baylawdıń keyingi shuwmaqları da ekinshi shuwmaq tárizinde 
dawam etip kete beredi. 

Á.Ótepbergenov ózine ustaz esaplaǵan bes shayırdıń ǵázzeline muhammes baylaǵan: Xoja 
Axmet Yassawiy, Hafız Sheraziy, Áliysher Nawayı, Násimiy, Ayaziy(I.Yusupov).

e) Mustazad   
Á.Ótepbergenov shıǵıs klassikası janrların úyrenip, olardı qaraqalpaq poeziyasına alıp keliwge 

umtılıwshı shayır ekenligin bilemiz. Ol mustazad janrında da qosıq jazǵan. 
Mustazad – arab tilinen alınǵan bolıp,“arttırılǵan” degen mánini bildiredi. Ol ǵázzel formasında 

jazıladı. Bul haqqında Abdirauf Fitrat bılay deydi: “Bir ǵázzel bar. Hár qatar, har báyitten keyin sol 
qatardıń bir bolegi ólsheminde sóz arttırıladı. Buǵan “Mustazad” delinedi.”

Solay etip, Á.Ótepbergenov dóretiwshiligin tallay otırıp, onıń qaraqalpaq poeziyasında burın 
joq, yaki siyrek gezlesetuǵın ayırım janrlardı alıp kelgenliginiń gúwası boldıq. Shayırdıń bul 
janrlardaǵı dáslepki umtılısı bolıwına qaramastan qosıqlardıń kópshiligi mazmunlı, sapalı, kórkem 
shıqqan.

A.Aripov: “Qosıq insan ruwxınıń ǵayrı tábiyiy ayrıqsha halatında tuwıladı” degen edi.
Á.Ótepbergenovtıń qosıqların oqıǵanımızda, shayırdıń ishki dúnyasın aralap, onıń álwan túrli 

gózzallıqların kórgendey bolamız.
Ulıwmalastırıp aytqanda, shayırdıń dóretiwshiliginde janrlıq hám kórkemlik izleniwshilik 

seziledi. 

Ўзбекистон Республикаси Фанлар академияси 
Қорақолпоғистон бўлими Қорақалпоқ гуманитар 

фанлар илмий-тадқиқот институти

Аннотация. В статье рассмотрены проблемы стиля писателей и поэтов. Статья посвящена 
одной из актуальных проблем каракалпакского литературоведения. Автором определены 
художественные искания писателей и поэтов в каракалпакской литературе.

Ключевые слова. Художественная  литература, история, роман, проза,  стиль, поэтика, 
образ, композиция, творческая лаборатория.

Шайырлар  көбинесе жаслық ҳаққында қосықлар шығарады. Жаслық қосықлары 
жазылыўы керек. Шайырлар мәңгиге жас болып қалады. Жаслық шақ ҳәм шайырлар егиз са-
налады. Шайырлар қосықларында жаслық пайытлардың гөззаллығын, тәкирарланбаслығын, 
бийбаҳалығын жырлайды, әрманлар менен жаслық мәўритлер  қайталанбайды, муҳаббат 
сезимлериниң өзгешелигин көрсетеди. Адам баласы жас гезлеринде қыяллар жетегинде 
болады. Өмир арзыў-әрманлар, қыяллар менен қызықлы. Сөз  усталары ата-ананың қәдир-
қымбатын, шаңарақтың баҳасын, ышқы-муҳаббат сезимлерин улығлайды. Қарақалпақ 
халқының әсирлер даўамында қәстерлер сақланған дәстүрлери, бала тәрбиялаў бойынша 
тәжирийбелерин жырлайды. Шайыр ямаса прозаик, драматург яки илимпаз қайсы китабын 
қалай жазды, қәйтип изленди, бул оқыўшылар ушын қызықлы саналады, көркем қыялдан 
қәйтип пайдалана алды,  қайсысында персонажлар ядтан шығарылған. Бул сораўлар туўралы 
ойланады, жуўаплар излейди. Көркем сөз зергерлери  Ә.Пахратдинов, Т.Қайыпбергенов, 
И.Юсупов, К.Мәмбетов, Ж.Хошниязов, Х.Турымбетовлар, Г.Дәўлетова, Х.Дәўлетназаров, 
М.Нызанов, Б.Нурназаровалар дөретиўшилик лабораторияларын үйрениў талап етиледи. 
Рус илимпазы  Т.Н.Архангельская Лев Толстой ҳаққында китабында қол жазбалардан, 
музейлердеги дереклерден, китапханалардан пайдаланады. Белгили бир көркем шығарма 
туўралы, мейли эпопеялар, романлар, повестьлер, поэмалар, балладалар, комедиялар, 
интермедиялар, трагедиялар, романслар, эсселер, октавалар, романслар болсын, дәслеп 
дөретиўши инсан ойланады, темасын, сюжетин, композициялық қурылысын қайта-қайта 
өзгертеди, сөзлерди орын-орнына қояды, гейде қайталаўлар да болыўы итимал, бунда  
илҳам-йоштың орны айрықша болады. Өзбек, татар, қазақ ҳәм рус әдебияттаныўында 
бул мәселелер бойынша илимпазлар тыянақлы пикирлерин билдиреди [1,267,3,25]. Фи-
лология илимлериниң  докторы, профессор З.Бекбергенованың Г.Есемуратова ҳаққында, 
оның әдебиятқа келиў жоллары, «Жазыўшы ҳәм шеберлик» атамасындағы монография-
сында бериледи, бул китап «Билим» баспасынан 2020-жылы шығарылды[2;120]. Бунда 
творчестволық лаборатория жөнинде айтылады. Дөретиўшилик лабораториясын толық 
ашыў ушын көркем очерклеринен тартып публицистикалық мақалаларын, гүрриңлерин, 
повесть ҳәм эсселерин таллаўға тартады. Ең тийкарғысы шығармаларына арқаў етип алған 
темалардың ҳәм қаҳарманларының реаль өмирден қашық емеслигин, жазыўшы менен за-
манлас, көзи көрген ҳәм еситкен әңгимелери болыў менен бирге сүўретленген орталық 
ҳәм көркем мәкан, жер, кеңисликтиң де жазыўшыға таныс екенлигин талқылаўлары ба-
рысында көрсетип өткенлиги белгили. Солай етип, изертлеўши З.Бекбергенованың бул 
изертлеў жумысы ҳәзирги қарақалпақ әдебияттаныў илиминде жазыўшылар, драматурглер 
ҳәм шайырлардың дөретиўшилик лабораториясын үйрениўдиң басламасы болды десек бо-
лады. Шайыр Г.Дәўлетова «Сениң дәртиң менен жасайман, ҳаял» (2001) , «Қыз тахтым» 
(2009), «Тумар қыз» (2014), «Ҳәзирети ҳаял», «Гүзги толғаныслар» (2012), «Гүлистан», 
«Қәлбимдеги естелик» (2017) поэзиялық топламларын дөретти. Өзбек тилинде «Аёл 
ишқи» атлы топламы жарыққа шықты. «Әжинияз поэзиясында дәстүр ҳәм жаңашыллық» 
атамасындағы монографиясын «Қарақалпақстан» баспасынан 1997-жылы шығарды. 60 тан 
аслам илимий-публицицистикалық мақалаларды «Толғаныслар» атлы илимий-теориялық 
мақалалар топламында оның бир неше илимий мийнетлери жәрияланды. Әжинияз по-
эзиясы бойынша ойларын илимий мийнетлеринде баянлайды. И.Юсупов шығармалары 

бойынша изертлеўлеринен ибарат мақалалары бул топламнан орын алған. «Руўхыйлық-
әдебият өлшеми», «Инсан тәрбиясы балалықтан басланады» атлы илимий мийнетлерин 
баспадан шығарды.

XIX ÁSIR QARAQALPAQ EPIKALÍQ POEZIYA (JANRLÍQ, KÓRKEMLIK 

Annotaciya: Bul maqalada XIX ásirdegi qaraqalpaq ádebiyatında ideyalıq ózgesheligi 
haqqında sóz baradı. Tiykarınan, Ájiniyazdıń “Bozataw” shıǵarması haqqında.

Tayanısh sózler: “Bozataw”,  poema, watanpárwar, tuwılǵan jer, feodal,  zulımlıq.

Qaraqalpaq ádebiyatı óziniń kórkem ádebiy dóretpeler menen basqa xalıqlardan ajıralıp turadı. 
Buǵan mısal retinde XIX ásirde jasap ótken Ájiniyaz, Berdaq, Kúnxoja, Ótesh, Omar h.t.b kóplegen 
ullı klassik shayırlarımızdı atap kórsetiwge boladı.  

XIX ásirdegi qaraqalpaq ádebiyatınıń baslı ideyalıq jónelisleriniń biri bul qaraqalpaqlardıń 
xalıqlıq ózligin jırlaw, olardıń ótmishin, qaharmanlıq tariyxın, keleshegin jırlaw. Bul boyınsha 
Kúnxojanıń “Jaylawım”, Ájiniyazdıń “Bozataw”, “Bardur”, “Ellerim bardı”, “Bar ma eken”, 
usaǵan watanpárwar qosıqların, Berdaqtıń qaraqalpaq xalqınıń súyikli perzentlerin jırlaytuǵın 
“Amangeldi”, “Aydos baba”, “Ernazar biy”, qaraqalpaqlardıń óz aldına xalıq bolıp uyımlasıw, 
qáliplesiw tariyxın shejire janrında bayanlaytuǵın “Shejire” dástanların atap ótiw mumkin. [2:37]. 
Bul dáwirde shayırlarımız óz  xalqınıń awır turmıs jaǵdayların, ádillik penen ádilsizlikti, kún 
kórislerin  óz kózi menen kórgenlikten olardıń turmıs tárizin qálemge salıp kóplegen shıǵarmalar 
dóretti. 

Usınday XIX ásirdegi iri tulǵalardıń biri Ájiniyazdıń “ Bozataw” shıǵarması júdá mazmunlılıǵı 
hám kórkemligi jaǵınan ajıralıp turadı.  

“Bozataw”  - bul úlken bir waqıyanı sóz etetuǵın iri kólemli shıǵarma. Ondaǵı hárbir 
súwretlenip atırǵan waqıyalar, adam atları haqıyqatta ómirde bolǵan. Shıǵarmada tiykarǵı 
waqıyalar 1958-jılı Bozatawda júz bergen. Bunda tınısh, awızbirshilik penen kún kórip otırǵan 
qarapayım xalıqqa qaraqshılar topılısı haqqında sóz baradı.  Adamlardıń óz tuwılǵan elin taslap 
ketiwge kózleri qıymaydı, zar jılap ketedi. Bulardı shayır óz kózi menen kóredi. Ájiniyaz xalıqtıń 
shayırı bolǵanlıqtan, adamlardıń arasında júrip, olardaǵı kewil nalasın usı poema arqalı jetkerip 
bermekshi boladı. 

Mısalı:
Keter boldıq endi bizlar bash alıp,
Xosh aman bol, bizden qaldıń, Bozataw,
Xoshlasalı qara kózge yash alıp,
Xosh aman bol, bizden qaldıń, Bozataw.

Jer hám el bilándur, el hám jer bilan,
Jersiz eldiń kuni dárbe-dár bilan,
Ómiri óter júrektegi sher bilan,
Qádiriń  seniń bizga ótti, Bozataw. [1:10]

Poemadaǵı qosıq qatarların oqıy otırıp oqıwshılarda feodallardıń adamlarǵa islegen zorlıqların, 
óz elin, tuwǵan jerin kózi qıymastan taslap ketiwge májbúr bolǵan, sonday-aq kishkene balalar 
hám hayallardı qullıqqa súrgin qıldırǵanların kóz aldına keltiredi.

Juwmaqlap aytqanda, bul poema arqalı shayır tuwılǵan jerdiń qádirli ekenligin, kindik qanı 
tamǵan jerdi jawızlar qolına tapsırıp qoyıwdan  eń awırı joq ekenligin, adamlardıń kóz jaslarına 
qarap otırıp shıǵarmasın dóretedi. Bul dóretpe búgingi kúnge shekem jas áwlad kewlinde úlken 
orın alǵan. Onıń qosıq qatarların  yadtan biledi. 

